
lll. OUTRAS DISPOSICIONS
CONSELLERIA DE MEDIO AMBIENTE, TERRITORIO E VIVENDA

RESOLUCION do 27 de setembro de 2019, da Xefatura Territorial de Lugo, pola
que declara a emerxencia cinexética temporal polos danos ocasionados polo
xabaril na comarca da Terra Cha.

As poboacions de xabaril vefien experimentando nos ultimos anos un incremento no
conxunto do territorio de Galicia que obedece aos cambios de uso no medio e &s caracte-
risticas ecoldxicas da especie.

Estas poboacidns poden ser un elemento perturbador importante de certas comunida-
des de flora e fauna dos ecosistemas que ocupa a especie, aspecto que resulta preciso
prever e evitar na medida do posible, antes de que se produza.

Por outra parte, tense constatado que a especie provoca multiples danos na agricultura
e numerosos accidentes de trafico, sendo un problema adicional a presenza cada vez mais
habitual de xabaris nas zonas periurbanas.

Asi mesmo, unha elevada poboacion de xabaris favoreceria o risco de dispersion de
certas enfermidades, como a peste porcina africana, o que dificultaria a sta erradicacion
nun momento dado, de ser necesaria.

Tanto a Lei 42/2007, do 13 de decembro, do patrimonio natural e da biodiversidade,
como a Lei 5/2019, do 2 de agosto, do patrimonio natural e da biodiversidade de Galicia,
establecen as excepcions relativas as prohibicions establecidas nesta normativa para ga-
rantir a conservacién de especies autéctonas silvestres e declaran que a Comunidade
Autdnoma podera autorizar a captura e/ou morte de especies silvestres en caso de efectos
prexudiciais para a saude e seguridade das persoas e para previr prexuizos importantes
aos cultivos, o gando, os bosques, a pesca e a calidade das augas e para protexer a flora
e a fauna silvestres e os habitats naturais, entre outros supostos, se non existe outra so-
lucién satisfactoria e sen que isto supofia causar un prexuizo ao mantemento nun estado
de conservacion favorable das especies ou as poboacions de que se trate, na sua area de
distribucion natural.

Por outra banda, o artigo 71 da Lei 13/2013, do 23 de decembro, de caza de Galicia,
establece que poderan quedar sen efecto as prohibicidns previstas no seu capitulo Il (Pro-
teccion das pezas de caza e autorizacions especiais) despois da autorizacion da direccion

xeral competente en materia de caza, cando da sua aplicacién deriven efectos prexudiciais
para a saude, a seguridade das persoas e as especie protexidas, asi como para previr
prexuizos importantes aos cultivos, o gando, os bosques, a propia caza, a pesca ou a cali-
dade das augas e para protexer a flora e fauna silvestres e os habitats naturais.

Nesta lina, a Resolucion do 15 de maio de 2019, da Direccion Xeral de Patrimonio Natu-
ral, pola que se determinan as épocas habiles de caza, as medidas de control por danos e
0s réximes especiais por especies durante a tempada 2019/20, establece no seu artigo 13,
relativo ao control de danos, que, co fin de reducir os danos que se poidan producir na
agricultura, na gandaria, na silvicultura, na circulacién viaria, na flora e fauna silvestres, as
persoas titulares das xefaturas territoriais da Conselleria de Medio Ambiente, Territorio e
Vivenda poderan acordar medidas de control.

No marco desta problematica, téfiense adoptado estas medidas de control de danos,
co fin de minorar na medida do posible os efectos desta especie sobre os ecosistemas, as
produciéns agrarias e o propio medio urbano.

Non obstante, a disposicién adicional primeira do Decreto 284/2001, do 6 de novembro,
polo que se aproba o Regulamento de caza de Galicia, prevé que cando nunha comarca
exista unha determinada especie cinexética en circunstancias tales que resulte especial-
mente perigosa para as persoas ou prexudicial para a agricultura, a gandaria, os montes
Ou a propia caza, a xefatura territorial competente en materia de caza, de oficio ou por ins-
tancia de parte, e logo das consultas e comprobaciéns que coide oportunas, podera decla-
rar a dita comarca de emerxencia cinexética temporal e determinar as épocas e medidas
conducentes a eliminar o risco e reducir o tamafo das poboacions da especie en cuestion.

Nos concellos pertencentes a comarca da Terra Cha tense incrementado nos ultimos
exercicios e de xeito exponencial o numero de avisos por danos nos cultivos e as afecciéns
ocasionadas por esta especie.

A situacion actual nesta comarca &, pois, indicativa da existencia dunhas circunstancias
especiais, principalmente pola incidencia no relativo ao danos ocasionados & agricultura e
os accidentes de trafico, polo que se considera prioritario incidir na adopciéon de medidas
que permitan axilizar os mecanismos instaurados para o control desta especie cinexética,
conducentes a reducir as suas densidades e poboacions.

As actuacions que se desenvolveran nestas areas de emerxencia cinexética temporal
deben dirixirse ao control das poboacions de xabaris que se atopan en liberdade no medio

natural e constitien un risco real para o ecosistema, a gandaria, a agricultura e as persoas,
ademais de reducir o perigo de accidentes de trafico e os posibles riscos sanitarios, de-
terminando a especie, duracién, medidas conducentes a reducir o numero de exemplares
considerados prexudiciais e os controis que se deben exercer.

Por conseguinte, dadas as especiais circunstancias que as poboacions de xabaris estan
a ocasionar, considérase necesaria a adopcion de medidas especiais de control conducen-
tes a reducir as suas densidades e poboacions nos concellos da comarca da Terra Cha,
especialmente afectada.

Tendo en conta o establecido na disposicion adicional primeira do Decreto 284/2001,
do 6 de novembro, polo que se aproba o Regulamento de caza de Galicia,

RESOLVO:

Primeiro. Declarar a emerxencia cinexética temporal na comarca da Terra Cha, que
comprende os concellos de Abadin, Begonte, Castro de Rei, Cospeito, Xermade, Guitiriz,
Muras, A Pastoriza e Vilalba, nos cales se inclien os Tecor e zonas libres indicados no
anexo desta resolucion, debido aos danos a agricultura, ao perigo de accidentes de tra-
fico e previsibles riscos ambientais ocasionados polo xabaril, coa finalidade de axilizar a
aplicacion de medidas conducentes ao control das poboaciéns desta especie, a través de
distintas modalidades e procedementos de captura.

Segundo. A vixencia desta declaracion de emerxencia cinexética temporal abrangue
o periodo habil de caza establecido para o xabaril no artigo 16.2 da Resolucion do 15 de
maio de 2019, da Direccidén Xeral de Patrimonio Natural, pola que se determinan as épo-
cas habiles de caza, as medidas de control por danos e os réximes especiais por especies
durante a tempada 2019/20, (é dicir, desde a entrada en vigor da presente resolucién ata
0 29.2.2020).

Terceiro. Durante a vixencia da declaracion de emerxencia cinexética temporal na co-
marca da Terra Cha, poderanse adoptar as seguintes medidas para o control da poboacién
de xabaril, permitindose abater ou capturar, sen limite de exemplares, xabaris de ambos os
sexos, prioritariamente femias adultas e subadultas en todas as suas idades:

a) En terreos cinexéticos:

As modalidades de caza permitidas para esta especie poderan practicarse durante to-
dos os dias da semana, salvo o especificado a seguir para as zonas libres de caza, con

comunicacion previa a Xefatura Territorial da CMATV efectuada cunha antelaciéon minima
de dez dias naturais, atendendo aos seguintes condicionantes:

* Nos terreos en réxime cinexético especial: as cazarias correspondentes a xornadas
que non estean aprobadas no correspondente plan anual de aproveitamento da tempa-
da 2019/20, deberan ser comunicadas previamente & correspondente xefatura territorial
competente en materia de caza, cunha antelacién minima de dez dias naturais.

* Nas zonas libres de caza: no periodo que abrangue ata o 6 de xaneiro de 2020, po-
deran realizarse cazarias do xabaril os luns, martes, mércores, venres e sabados, sempre
que non sexan festivos. Desde o 7 de xaneiro ao 29 de febreiro de 2020, ambos incluidos,
poderanse efectuar cazarias os luns, martes, mércores e venres, sempre que non sexan
festivos.

Na modalidade de agarda ou espera, poderan agruparse nunha soa comunicacion va-
rias xornadas, indicando expresamente por motivos de seguridade a localizacion aproxi-
mada, mediante coordenadas UTM, dos diversos postos fixos que poidan ocuparse.

Asi mesmo, en terreos de réxime cinexético especial poderase autorizar os propietarios
dos terreos afectados para realizaren, persoalmente ou mediante terceiros, agardas ou
esperas, con autorizacion do titular do aproveitamento cinexético. Neste caso as persoas
cazadoras deberan portar durante a accion de caza unha autorizacion do titular cinexético,
gue sera nominativa, persoal e intransferible para cada xornada, e deben cumprir, asi mes-
mo, en todo caso, cos requisitos exixidos no artigo 58 da Lei 13/2013, do 23 de decembiro,
de caza de Galicia, para o exercicio da caza.

Co fin de aumentar a eficacia e optimizar o aproveitamento cinexético nesta modalida-
de, facilitar a identificacion dos exemplares e garantir a seguridade das persoas, poderase
utilizar con caracter excepcional un visor convencional/6ptico de aumentos durante a prac-
tica da modalidade do agarda ou espera nocturna e fontes luminosas para a iluminacion
dos albos.

Nestes terreos permitirase, asi mesmo, a captura en vivo de exemplares de xabaril,
mediante o emprego de capturadeiros, con posterior sacrificio de todos os exemplares
capturados, de acordo co procedemento que estableza a Direccion Xeral de Patrimonio
Natural, para o cal sera necesario dispofier dunha autorizacion expresa.

Na solicitude debera indicarse expresamente a sua localizacion mediante a achega dun
plano a escala suficiente, e os datos do persoal responsable da sua execucién (nome,
apelidos e DNI).

b) En terreos non cinexéticos:

Nos terreos non cinexéticos para o emprego de modalidades e procedementos de cap-
tura sera necesario dispofier dunha autorizacion expresa.

Permitirase a captura en vivo de exemplares de xabaril, mediante o emprego de captu-
radeiros, con posterior sacrificio de todos os exemplares capturados, de acordo co proce-
demento que estableza a Direccidn Xeral de Patrimonio Natural.

Cando a aplicacién de capturadeiros non reporte os resultados desexados, podera per-
mitirse a practica da modalidade de agarda ou espera diurna e nocturna, logo de solicitude
do interesado, na cal se indicard a localizacion aproximada dos postos fixos, mediante
coordenadas UTM por motivos de seguridade, adoptando as medidas ou precaucions ne-
cesarias para garantir a seguridade das persoas. Sera preceptivo neste caso a acredita-
cion da existencia dos danos mediante informe da xefatura territorial.

Nesta clase de terreos, as medidas ou medios de captura permitidos deberan solicitarse
a xefatura territorial con, polo menos, 15 dias de antelacién & data de celebracion. O prazo
para resolver e notificar sera dun mes e o silencio administrativo sera desestimatorio.

Cuarto. Os exemplares capturados como consecuencia da aplicacién das medidas
adoptadas na area de emerxencia cinexética temporal deben identificarse mediante pre-
cintos e comunicarse debidamente a Xefatura Territorial da CMATV no prazo de 15 dias
naturais, segundo o seguinte procedemento:

a) En terreos de réxime cinexético especial: a comunicacién das capturas realizadas
en xornadas non planificadas no plan anual de aproveitamento aprobado para a tempa-
da 2019/20, realizarase utilizando o procedemento MT720P (procedemento xenérico de
caza), mentres que os resultados das cazarias planificadas no plan anual de aproveita-
mento se comunicaran utilizando o procedemento MT720D.

b) En terreos de réxime cinexético comun e terreos non cinexéticos: a comunicacién das
capturas podera realizarse utilizando o procedemento MT720P (procedemento xenérico de

caza), ou ben, no caso de tratarse dun suxeito non obrigado a relacionarse electronicamen-
te coas administracions publicas, podera presentar os resultados en papel no rexistro das
xefatura territorial da Conselleria de Medio Ambiente, Territorio e Vivenda, ou en calquera
dos lugares e rexistros establecidos na normativa reguladora do procedemento adminis-
trativo comun.

Quinto. A presente resolucion permanecera vixente ata a finalizacion do periodo habil
de caza do xabaril para a tempada 2019/20. Con todo, podera quedar suspendida no seu
conxunto ou en parte do ambito de aplicacion incluido no punto primeiro, logo de resolu-
cién, no momento en que se constate que desapareceron as causas que motivaron a sua
declaracion.

Sexto. A presente resolucion producira efectos a partir do dia seguinte ao da sua pu-
blicaciéon no DOG.

Lugo, 27 de setembro de 2019

A xefa territorial de Lugo
P.S. (Resolucion do 20.3.2019)
Victor Manuel Garcia Garcia
Xefe do Servizo de Patrimonio Natural

ANEXO
Terreos cinexéticos da comarca da Terra Cha
Tecor
Matricula Nome Réxime cinexético
LU-10008 Terra Cha Especial
LU-10015 Guitiriz e parroquias Especial
LU-10024 As Louseiras Especial
LU-10028 San Simén e Samarugo Especial
LU-10036 Chaira Especial
LU-10037 Terra Cha Especial
LU-10057 Santaballa-Cal Grande Especial
LU-10058 Cazas-Moman Especial
LU-10059 Chao de Lousada Especial
LU-10062 O Cordal Especial
LU-10063 Rozas Especial

Tecor
Matricula Nome Réxime cinexético
LU-10068 Xermade Especial
LU-10069 Landro Especial
LU-10073 Sabugueiras Especial
LU-10074 La Cuesta Especial
LU-10108 Balsego Especial
LU-10115 Oleiros-Rioaveso Especial
LU-10131 Dos Lagos Especial
LU-10136 Picoto-Pedroso Especial
LU-10144 Muras Especial
LU-10149 Da Saa Especial
LU-10154 Donalbai Especial
LU-10172 A Canteirada Especial
LU-10182 Labrada-Montouto Especial
LU-10187 Labrada Especial
LU-10202 Goiriz Especial
LU-10259 As Picas Especial
LU-10267 Alto de Mamoa Especial
LU-10301 Penedo do Castelo Especial
LU-10302 Romariz Especial
Zonas libres de caza
Cadigo identificador Concellos Réxime cinexético
LU-02 A Pastoriza Comun
LU-08 Vilalba Comun

